ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
Իրավական ակտի ընդունման անհրաժեշտությունը

Սույն որոշման ընդունման անհրաժեշտությունը պայմանավորված է․
1․ Կորոնավիրուսի տնտեսական հետևանքների նվազեցման և վերացման միջոցառումների շրջանակում ՀՀ կառավարության 2020 թվականի օգոստոսի 13-ի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  N 1355-Լ որոշման ֆինանսական միջոցների ապահովման անհրաժեշտությամբ, ինչպես նաև այն հանգամանքը, որ Կառավարության 2020 թվականի օգոստոսի 13-ի N 1355-Լ որոշմամբ կատարվել է ծրագրի մեջ փոփոխություն և հաստատված Կորոնավիրուսի տնտեսական հետևանքների չեզոքացման 24-րդ միջոցառման 4-րդ կետի 6-րդ ենթակետով նախատեսվել է Վայոց ձորի մարզից՝ առնվազն 500 տոննա քանակությունը նվազագույնը 190 դրամով խաղող մթերող (գնող) տնտեսավարող սուբյեկտին մթերված խաղողի յուրաքանչյուր 1 կիլոգրամի համար տրամադրել 70 դրամի չափով սուբսիդավորում։ 

2․ Արտակարգ դրությամբ պայմանավորված ՀՀ կառավարության 2020 թվականի մարտի 26-ի N356-Լ որոշմամբ հաստատված «Կորոնավիրուսի տնտեսական հետևանքների չեզոքացման երկրորդ միջոցառման» շրջանակներում Հայաստանի Հանրապետության գյուղատնտեսական տեխնիկայի ֆինանսական վարձակալության` լիզինգի պետական աջակցության ծրագրի նկատմամբ պահանջարկի՝ կանխատեսված ցուցանիշների գերազանցմամբ, արդյունքում՝ ծրագրի իրականացման նպատակով լրացուցիչ սուբսիդավորման գումարի ներգրավման անհրաժեշտությամբ,
3․ Կորոնավիրուսի տարածման կանխարգելման հետևանքների նվազեցման և վերացման միջոցառումների շրջանակում կորոնավիրուսային վարակակիրների մեկուսացման և հիվանդանոցային պայմաններում բուժվող անձանց սննդի ապահովման միջոցառման շրջանակներում առաջացած ֆինանսական պարտավությունների կատարման անհրաժեշտությամբ,

4․ ՀՀ էկոնոմիկայի նախարարության հարկային պարտավորությունների մարման նպատակով ֆինանսական լրացուցիչ միջոցների ներգրավման անհրաժեշտությամբ։

Ընթացիկ իրավիճակը և խնդիրները

ՀՀ կառավարության 2020 թվականի օգոստոսի 13-ի «Կորոնավիրուսի տնտեսական հետևանքների չեզոքացման քսանչորսերորդ միջոցառումը հաստատելու մասին»  N 1355-Լ որոշման շահառու հանդիսացող Հայաստանի Հանրապետության Վայոց ձորի մարզից՝ առնվազն 500 տոննա քանակությունը նվազագույնը 190 դրամով խաղող մթերող (գնող) տնտեսավարող սուբյեկտին դրա մասով մթերված խաղողի յուրաքանչյուր 1 կիլոգրամի համար տրամադրվում է 70 դրամի չափով սուբսիդավորում, փոխհատուցման նպատակով անհրաժեշտ է 280.0 մլն. դրամի չափով ֆինանսական միջոցների ներգրավում։  Վայոց ձորի մարզպետարանի և համայնքների ղեկավարների կողմից տրամադրված տեղեկատվության համաձայն սուբսիդավորման ենթակա խաղողի մթերման քանակը կազմում է շուրջ 4000 տոննա, որի սուբսիդավորման համար անհրաժեշտ գումարը կազմում է շուրջ 280.0 մլն դրամ։ Ուստի անհրաժեշտ  է Կորոնավիրուսի (COVID-19) տնտեսական հետևանքների չեզոքացման 24-րդ միջոցառման շրջանակներում նախատեսել ևս 280.0 մլն դրամ՝ Վայոց ձորի մարզից մթերվող խաղողի արժեքի սուբսիդավորումն ապահովելու նպատակով: Հայաստանի Հանրապետությունում գյուղատնտեսական տեխնիկայի ֆինանսական վարձակալության՝ լիզինգի պետական աջակցության ծրագիր (այսուհետ՝ Ծրագիր) արդյունքների վերլուծությունը ցույց է տալիս, որ գյուղատնտեսությունում տնտեսավարողների ցածր վճարունակությամբ պայմանա-վորված Ծրագիրը վերջին տարիներին իրականացվում է նախանշված ծրագրային ցուցանիշների շուրջ 50 %-ի չափով: Արդյունքում Հայաստանի Հանրապետության 2020 թվականի պետական բյուջեում Ծրագրի իրականացման նպատակով նախատեսվել է թվով 150 լիզինգառուի հատկացնել 192 500,0 հազար դրամ սուբսիդիա։

 Արտակարգ դրությամբ պայմանավորված ՀՀ կառավարության 2020 թվականի մարտի 26-ի N 356-Լ որոշմամբ հաստատված «Կորոնավիրուսի տնտեսական հետևանքների չեզոքացման երկրորդ միջոցառման» (այսուհետ՝ Միջոցառում) շրջանակներում, պետության կողմից սուբսիդավորման արդյունքում, մինչև 2020 թվականի դեկտեմբերի 31-ը տրամադրվող լիզինգի համար սահմանված է՝ 0 % տոկոսադրույք, 3-10 տարի մարման և տարեկան մինչև 6 ամիս արտոնյալ ժամկետ: Ծրագրի շրջանակում գյուղատնտեսական կոոպերատիվներին պետության կողմից կարող է տրամադրվել նաև 10 % համաֆինանսավորում, իսկ այլ տնտեսավարողներին՝ 10% կանխավճարի համաֆինանսավորում, բայց ոչ ավել քան 10 մլն դրամը։ 
Միջոցառման շրջանակում Ծրագրի նկատմամբ պահանջարկը գերազանցեց կանխատեսված ցուցանիշները՝ միայն 2020 թվականի օգոստոսի 31-ի դրությամբ 276 շահառուի տրամադրվել է 1 789.2 մլն դրամ գումարի լիզինգ, սուբսիդավորման գումարը կազմել է շուրջ 125,5 մլն դրամ։ Միաժամանակ 2020 թվականի սեպտեմբերի 30-ի դրությամբ Ծրագրի գծով փաստացի ծախսը կազմել է 150,0 մլն դրամ, իսկ հոկտեմբեր ամսվա համար ներկայացվել է պահանջ ևս 41,9 մլն դրամի։ Ստեղծված իրավիճակը ցույց է տալիս, որ ՀՀ պետական բյուջեով 2020 թվականի համար նախատեսված սուբսիդիայի գումարը առաջիկա ամիսներին չի բավարարի կատարված նախնական հաշվարկների արդյունքում կանխատեսվող ցուցանիշները։ 2020 թվականի առաջին ութ ամիսների փաստացի արդյունքների հիման վրա կատարված նոր հաշվարկների մինչև 2020 թվականի վերջը (31.12.2020թ. դրությամբ) կանխատեսվում է շուրջ 75,0 մլն դրամ լրացուցիչ սուբսիդիայի տրամադրում։ 

· Կորոնավիրուսային վարակը կանխելու համար վարակված մեկուսացված անձանց կեցության ու սննդի, ինչպես նաև հիվանդանոցային պայմաններում բուժվող անձանց սննդի  ապահովման նատակով ներգրավված հյուրանոցային և սննդի սպասարկման ծառայություններ մատուցած կազմակերպությունների նկատմամբ առաջացած ֆինանսական պարտավորությունների մարման նպատակով անհրաժեշտ է լրացուցիչ​​​​ 1,445,000.0 հազ դրամ ֆինանսական միջոցների ներգրավում (հաշվարկները կցվում են)։ Հաշվարկի համար հիմք են հանդիսացել արդեն իսկ սննդի մատակարաման համար կնքվող թվով մոտ 10 պայամանգրերը և թվով 2 հյուրանոցային ընկերությունների հետ կնքված պայամանգրերի գնային առաջարկները:
· ՀՀ  էկոնոմիկայի նախարարության կողմից 2020 թվականի մարտ ամսին Ռուսաստանի Դաշնությունից ներմուծվել է 45 235 625 ՀՀ դրամ ընդհանուր արժողությամբ ապրանքներ, ինչի վերաբերյալ 12020-RUZVQLL8 17.03.2020 ներմուծման գործարքով հարկային մարմին է ներկայացվել հայտարարագիր և ապրանքների ներմուծման և անուղղակի հարկերի վճարման կամ անուղղակի հարկերից ազատման, անուղղակի հարկերն այլ կարգով վճարելու մասին հայտարարություն: Նախարարության կողմից կիրառվել է արտոնություն և չի հաշվարկվել 9 047 125 ՀՀ դրամ ԱԱՀ միասնական ապրանքային անվանացանկի, մասնավորապես, 300230000 ծածկագրով ապրանքների 45 235 625 ՀՀ դրամ հարկման բազայի նկատմամբ: Սակայն նշված ԱՏԳ ԱԱ ապրանքային դիրքին դասակարգվող ապրանքների ներմուծման գործարքի համար ԱԱՀ-ից ազատման արտոնությունը կիրառելի չէ՝ համաձայն 29.06.2001թ. «Կազմակերպությունների և անհատ ձեռնարկատերերի կողմից ներմուծվող՝ ակցիզային հարկով հարկման ոչ ենթակա այն ապրանքների ցանկը հաստատելու մասին, որոնց ներմուծումն ազատված է ԱԱՀ-ից»: ՀՕ-195 օրենքի 1-ին հոդվածի 2020 թվականի հունվարի 1-ից գործող խմբագրությամբ: Հետևաբար, ներմուծման հարկային հայտարարագրում վերը նշված ԱՏԳ ԱԱ ապրանքային դիրքին դասակարգվող ապրանքների ներմուծումը ենթակա է ԱԱՀ-ով հարկման՝ ՀՀ հարկային օրենսգրքով սահմանված կարգով: Բացի այդ, ՀՀ կառավարության 02․07․2020թ․ N1146-Ն որոշման շրջանակներում նախարարությունը Ռուսաստանի Դաշնության «Առողջության պահպանման ֆետերալ կենտրոն» ՖՊԲԿ  կազմակերպությունից, որի հետ կնքվել է 10.08.2020թ պայմանագիրը և որի շրջանակներում ևս ձեռք է բերել դաբաղի դեմ պատվաստանյութ 222,4 մլն դրամ արժեքով՝ ԵԱՏՄ ԱՏԳ ՍՍ 300230 ԿՈԴՈՎ։ Համաձայն 27․06․2019 թվականի N 76 օրենքի՝ նշված ապրանքի ներմուծման ժամանակ նույնպես առաջացել  է ավելացված արժեքի հարկի պարտավորություն  շուրջ 45.3 մլն դրամի չափով, որի վճարման պարտավորությունը կրում է ՀՀ էկոնոմիկայի նախարարությունը: Առաջացած չմարված 226.6 մլն դրամի պարտավորության նկատմամբ հաշվարկվել է ընդամենը 54.110.6 հազար դրամի հարկային պարտավորություն և տույժ, որը 02.10.2020թ դրությամբ արդեն կազմել է 583. 4 հազար դրամ: Տույժերտժը շարունակվում են հաշվարկվել մինչև օրս: Այսպիսով ՀՀ էկոնոմիկայի նախարարության ԱԱՀ–ի գծով չմարված պարտավորությունը 02.11.2020թ դրությման կազմի մոտ  55.500.0 հազար դրամ:
Վերոնշյալ միջոցառումների գծով անհրաժեշտ 1,800.000,0 հազար դրամի չափով ֆինանսական միջոցներն առաջարկվում է հատկացնել 1187 ծրագրի «12004. «Հայաստանի Հանրապետության ագրոպարենային ոլորտի սարքավորումների ֆինանսական վարձակալության՛ լիզինգի պետական աջակցության» ծրագրից -75.000.0 հազար դրամ և  1224. ծրագրի «12002. Կորոնավիրուսի (COVID-19) տնտեսական հետևանքների չեզոքացման աջակցության տրամադրում» միջոցառումների գծով նախատեսված ֆինանսական միջոցներից -1.725.000,0 հազար դրամ:
Կարգավորման նպատակը և բնույթը 
Որոշման նախագծի ընդունմամբ հնարավորություն կընձեռվի նախատեսված բյուջետային միջոցները ըստ անհրաժեշտության տեղաբաշխել, արդյունավետ, նպատակային օգտագործել և Նախագծով փոփոխվող միջոցառումների պատշաճ ապահովումը իրականացունել ։
Նախագծի մշակման գործընթացում ներգրավված ինստիտուտները և անձինք

Որոշման նախագիծը մշակվել է ՀՀ էկոնոմիկայի նախարարության կողմից։


Իրավական ակտի կիրառման դեպքում ակնկալվող արդյունքը


Որոշման նախագծի ընդունմամբ պայմաններ կստեղծվեն վերոնշյալ միջոցառումների գծով ստանձնած ֆինանսական պարտավորությունների, նախատեսված արդյունքների, ինչպես նաև դրանց շարունակականության ապահովման համար։ 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
 «Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ ՀՀ 2020 թվականի պետական բյուջեում նախատեսվում է եկամուտների և ծախսերի ավելացում 55,500 հազ. դրամի չափով:
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
««Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա։
